
Suppliment tal-Gazzetta tal-Gvern ta’ Malta Nru. 18,859, 24 ta’ Jannar, 2012
Tagsima B

A.L. 29 tal-2012

ATT DWAR L-EDUKAZZJONI
(KAP. 327)

L-Ordinamenti tal-2012 skont ir-Regolamenti Generali tal-2008
ghar-Rikonoxximenti Universitarji ta’ wara I-Ewwel Grad
ghall-Grad ta’ Master of Arts — MLA. -
taht il-patrocinju tal-Fakulta tal-Midja u x-Xjenzi tal-Gharfien

BIS-SAHHA tas-setghat moghtija lilu skont l-artikoli 74(5) u 75(6) tal-Att
dwar 1-Edukazzjoni (Kap. 327), il-Kancillier tal-Universita ta’ Malta ppromulga
dawn l-ordinamenti maghmulin mill-Bord tal-Fakulta tal-Midja u x-Xjenzi tal-
Gharfien bis-sahha tas-setghat moghtija lilu skont l-artikolu 81(1) ta’ dak 1-Att u li
gew approvati mis-Senat tal-Universita ta’ Malta kif jirrikjedi l-artikolu 81(2) ta’ dak
1-Att:

It-Titolu u l-Interpretazzjoni

1. (1) Dawn l-ordinamenti jistghu jissejhu bhala 1-Ordinamenti tal-2012
skont ir-Regolamenti Generali tal-2008 ghar-Rikonoxximenti Universitarji ta’ wara
1-Ewwel Grad ghall-grad ta’ Master of Arts — M. A. - taht il-patro¢inju tal-Fakulta tal-
Midja u x-Xjenzi tal-Gharfien.

(2) F’dawn l-ordinamenti, kemme-il darba r-rabta tal-kliem ma tehtiegx
mod iehor —

“il-Bord” tfisser il-Bord tal-Fakulta tal-Midja u x-Xjenzi tal-Gharfien;
“il-Fakulta” tfisser il-Fakulta tal-Midja u x-Xjenzi tal-Gharfien;
“il-Grad” tfisser il-grad ta’ Master of Arts — M.A.;

“il-Kors™ tfisser il-programm ta’ studju li jwassal ghall-Grad ta’ Master of
Arts —M.A,;

“il-Postgraduate Diploma” tfisser il-Postgraduate Diploma fil-qasam ta’
studju rilevanti; u

“ir-Regolamenti Prin¢ipali” tfisser ir-Regolamenti Generali tal-2008 ghar-
Rikonoxximenti Universitarji ta’ wara I-Ewwel Grad.

L-Applikabilita

2. Dawn l-ordinamenti ghandhom japplikaw ghall-korsijiet li jibdew f’Ottubru
2011 jew wara.

L-Oqgsma ta’ Studju

3. II-Bord ghandu joffri I-Kors fl-ogsma ta’ studju li jaqghu taht il-kompetenza
tal-Fakulta. I1-Bord ghandu jhabbar l-ogsma ta’ studju u I-mod ta’ studju kif se jkunu
offruti qabel il-bidu ta’ kull Kors, wara l-approvazzjoni tas-Senat. L-applikanti
jkunu mehtiega jindikaw l-ghazla tal-qasam u I-mod ta’ studju taghhom fiz-zmien
tal-applikazzjoni.

Ir-Rekwiziti ghad-Dhul

4. Suggett ghall-kundizzjonijiet imnizzla fl-ordinament 5, il-Kors ikun miftuh
ghall-applikanti li ghandhom wahda minn dawn il-kwalifiki:

(a) grad ta’ Bachelor miksub fit-Tieni Klassi bl-Unuri jew ahjar fl-istess qasam
jew f’qasam ta’ studju relatat mill-qrib mal-qasam ta’ studju li qeghdin japplikaw
ghalih; jew

(b) grad ta’ Bachelor miksub fl-istess qasam jew f’qasam ta’ studju relatat
mill-qrib ma’ dak 1li gqeghdin japplikaw ghalih, b’marka medja ta’ mill-anqas 65%
f’dak il-qasam ta’ studju, jew kwalifiki simili meqjusin mill-Bord bhala rilevanti
ghall-qasam maghzul ghall-Kors; jew

(¢) grad minn din jew minn universita ohra li I-Bord iqis li huwa komparabbli
ghal xi wiehed mill-gradi indikati fil-paragrafi (a) u (b) ta’ dan l-ordinament.

II-Programm Preparatorju

5. (1) L-applikanti li qeghdin japplikaw skont it-termini tal-paragrafi (b) u
(¢) tal-ordinament 4 jistghu jkunu mehtiega 1i jsegwu programm preparatorju kif
specifikat mill-Bord. Il-programm preparatorju ghandu jinkludi tagsimiet studju
sinotti¢i fil-qasam ta’ studju kkoncernat, u jista’ jinkludi wkoll tagsimiet studju li
huma mfassla biex iharrgu lill-istudenti fil-kompetenzi mehtiega biex iwettqu xoghol
ta’ ricerka.

(2) Wagqt il-programm preparatorju l-istudenti jkunu mehtiega jirregistraw
ghal numru ta’ tagsimiet studju li ghalihom hemm assenjati mhux angas minn 30
krettu u mhux aktar minn 60 krettu.

(3) L-istudentijkunumehtiega jtemmub’successil-programm preparatorju
ta’ studju b’marka medja ta’ 55% jew ahjar qabel ir-registrazzjoni taghhom ghall-
Kors.

Id-Dhul fil-Kors

6. L-applikanti li jixtiequ japplikaw ghall-Grad prin¢ipalment bir-ricerka,
ghandhom jindikaw it-titlu provvizorju tad-dissertazzjoni fl-applikazzjoni taghhom
ghad-dhul. L-applikazzjoni ghandha tinkludi propostata’ri¢cerkakifukoll dikjarazzjoni
mill-kap tad-dipartiment koncernat li ghandhom it-tahrig, 1-gharfien u l-kapacitajiet
mehtiega ghal-linja ta’ studju u r-ricerka proposta.

It-Tul tal-Kors

7. 1l-Kors ghandu jinfirex fuq tliet semestri ta’ studju fuq bazi full-time jew
l-ekwivalenti fi studju fuq bazi part-time.

II-Programm ta’ Studju

8. Il-programm ta’ studju ghal kull gasam ta’ studju offrut fil-Kors jista’ jkun
jew prin¢ipalment mghallem jew prin¢ipalment bir-ricerka. I1-Bord ghandu jindika
gabel il-bidu ta’ kull Kors liema oqsma ta’ studju jistghu jittiechdu bir-ricerka biss u
liema jistghu jittiechdu permezz ta’ tagsimiet studju mghallma u bir-ricerka. 1l-Bord
ghandu jindika wkoll 1-ogsma ta’ studju offruti fil-korsijiet fuq bazi full-time u part-
time.

9. (1) ll-programmi ta’ studju prin¢ipalment mghallma ghandhom jikkonsistu
minn tagsimiet studju mghallma li ghalihom hemm assenjati total ta’ 60 krettu u
tagsima studju tad-dissertazzjoni li ghaliha hemm assenjati 30 krettu.

(2) L-istudenti li jiksbu s-60 krettu assenjati ghat-tagsimiet studju
mghallma b’marka medja ta’ mill-anqas 50% u ma jkomplux il-Kors, jew wara li
komplew ma jkunux spi¢caw b’success id-dissertazzjoni, jkunu eligibbli ghall-ghoti
tal-Postgraduate Diploma fil-qasam ta’ studju rilevanti.

10. Il-programmi princ¢ipalment bir-ricerka ghandhom jikkonsistu minn
tagsimiet studju mghallma li ghalihom hemm assenjati 10 kretti u tagsima studju tad-
dissertazzjoni li ghaliha hemm assenjati 80 krettu.

11. Il-programmi ta’ studju ghandhom ikunu ppubblikati mill-Bord wara
l-approvazzjoni tas-Senat, normalment mhux anqgas minn tmien xhur qabel il-bidu
tal-Kors.

I1-Valutazzjoni u 1-Progress

12. (1) Il-valutazzjoni ta’ kull tagsima studju mghallma ghandha tkun kompluta
sal-ahhar tas-semestru li fih ikun sar it-taghlim tat-taqsima studju.

(2) Dawk l-istudenti li jsegwu l-programm ta’ studju prin¢ipalment
mghallem 1i ’xi sena akkademika jehlu fil-valutazzjoni ta’ mhux aktar minn 20
krettu, jekk ikunu qeghdin isegwu 1-Kors full-time, jew mhux aktar minn 10 kretti
jekk ikunu qeghdin isegwu 1-Kors part-time, jinghataw l-opportunita 1i jaghmlu mill-
¢did il-valutazzjonijiet li wehlu minnhom fis-sessjoni tal-ezamijiet supplimentari ta’
Settembru.

(3) L-istudenti li jehlu f’aktar mill-ghadd ta’ kretti permess skont il-
paragrafu (2) ta’ dan l-ordinament, jew l-istudenti li wara valutazzjoni mill-gdid ma
jiksbux il-kretti ghal xi tagsima studju, jkunu meqjusa li wehlu mill-Kors.

Id-Dissertazzjonijiet

13. (1) Fi programmi ta’ studju prin¢ipalment mghallma, I-istudenti huma
mehtiega jipprezentaw dissertazzjoni ta’ massimu ta’ 25,000 kelma skont il-linji
gwida mahrugin mill-Bord.

(2) Ix-xoghol fuq id-dissertazzjoni ghandu jsir primarjament wagqt it-tielet
semestru tal-Kors. L-istudenti jkunu assenjati supervizur li ghandu jipprovdi gwida u
pariri fuq bazi regolari waqt il-perijodu ta’ studju.

(3) L-istudenti li geghdin isegwu I-programm prin¢ipalment mghallem
ghandhom jissottomettu t-titolu provvizorju tad-dissertazzjoni u proposta ta’ ricerka
dettaljata ghall-approvazzjoni tal-Bord mhux aktar tard minn sitt gimghat qabel it-
tmiem tat-tieni semestru.

II-Programmi ta’ Studju bir-Ri¢erka

14. (1) Fi programmi ta’ studju prin¢ipalment bir-ricerka, l-istudenti huma
mehtiega jipprezentaw dissertazzjoni ta’ massimu ta’ 50,000 kelma skont il-linji
gwida mahrugin mill-Bord.

(2) Ix-xoghol fuq id-dissertazzjoni jista’ jsir fi kwalunkwe Zmien matul
il-Kors wara l-approvazzjoni tal-proposta. L-istudenti jkunu assenjati supervizur li
ghandu jipprovdi gwida u pariri fuq bazi regolari waqt il-perijodu ta’ studju.

(3) It-titolu provvizorju tad-dissertazzjoni u l-proposta dettaljata ta’
ricerka ghandhom ikunu sottomessi mill-gdid ghall-approvazzjoni tal-Bord wara li
l-istudenti jkunu temmew it-tagsimiet studju obbligatorji.

Is-Supervizjoni tad-Dissertazzjonijiet

15. (1) Fil-kazijiet kollha, l-istudenti jkunu mehtiega jzommu kuntatt regolari
mas-supervizur taghhom.

(2) Ghall-istudenti li geghdin isegwu I-programm prin¢ipalment mghallem,
is-supervizuri ghandhom jibghatu lill-Bord rapporti dwar il-progress ta’ kull student
taht is-supervizjoni taghhom kif applikabbli.

(3) Ghall-istudenti li geghdin isegwu l-programm prin¢ipalment bir-
ricerka, is-supervizuri ghandhom jibghatu lill-Bord rapporti dwar il-progress tal-
istudenti taht is-supervizjoni taghhom fit-tmiem ta’ kull semestru ta’ studji, kemm
jekk l-istudent ikun gieghed isegwi 1-Kors fuq bazi full-time u kemm jekk part-time.

(4) Ir-rapporti mehtiega skont il-paragrafi (2) u (3) ta’ dan l-ordinament
jistghu jinkludu rakkomandazzjoni li jew (a) jittawwal il-perijodu ta’ studju biex
l-istudent ikun jista’ jtemm id-dissertazzjoni; jew (b) jintemmu l-istudji qabel il-waqt
jekk is-supervizur jidhirlu li dan huwa xieraq fi¢-Cirkostanzi, sakemm li:

(i) l-estensjoni tal-perijodu ta’ studju msemmija f’(a) tkun skont il-
provvedimenti tar-Regolamenti Prin¢ipali; u

(i1) il-Bord ma jistax itemm l-istudji qabel il-waqt skont (b) jekk qabel ma
jkunx ta opportunita lill-istudent biex jiddefendi 1-kaz tieghu.

I1-Klassifikazzjoni tar-Rikonoxximenti

16. Il-Marka Medja Finali Mwiezna ghall-iskop tal-klassifikazzjoni tal-
Postgraduate Diploma u tal-Grad ghandha tkun ibbazata fuq ir-rizultati miksuba fil-
komponenti kollha tal-programm ta’ studju, bil-kretti kollha jinghataw piz indags.

II-Provvedimenti Specjali ghall-Korsijiet fuq Bazi Part-Time

17. Il-provvedimenti tal-ordinamenti precedenti ghandhom japplikaw mutatis
mutandis ghall-korsijiet li jsiru fuq bazi part-time, u suggett ghal dawk it-tibdiliet li
jistghu ragonevolment jitqiesu mill-Bord bhala mehtiega minhabba n-natura part-
time tal-Kors.

It-Thassir

18. 1-Ordinamenti tal-2010 skont ir-Regolamenti Generali tal-2008 ghar-
Rikonoxximenti Universitarji ta’ wara I-Ewwel Grad ghall-grad ta’ Master of Arts -
taht il-patro¢inju ta¢-Centru tat-Teknologija tal-Komunikazzjoni, ippubblikati bhala
Avviz Legali Nru. 402 tal-2010, ghandhom jitqiesu li spi¢c¢aw mill-1 ta’ Ottubru
2011, izda l-istudenti rregistrati ghal dan il-kors gqabel 1-1 ta’ Ottubru 2011 ghandhom
ikomplu jkunu regolati mir-regolamenti li kienu jghoddu fiz-zmien meta bdew il-
Kors.



